
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۱۳/۵۰/۲۰۲۳                 زغم اللهبمح

   
 

 ماشومان او مطالعه 
 

 
زما کوچنی زوی مجیب الله چې اوس لس کلن دی، په دومره ډېرو شیانو پوهېږي او دومره ډېر  

خبره یې هم زده ده چې  معلومات لري چې زه په لس کلنۍ کې پرې نه پوهېدم. ان یوه نیمه داسې  
ځکه چې هغه یوازې د مکتب کتابونه نه لولي، بلکې    زما لا اوس هم نه ده زده. پوهېږئ چې ولې؟

  نور کتابونه هم مطالعه کوي.
 

هاغه مهال چې موږ ماشومان وو، یعنې څلوېښت کاله پخوا، د ماشومانو لپاره کتابونه ډېر کم وو.  
معلومات چې اوس له ښکلو رنګه تصویرونو سره چاپېږي،    داسې په زړه پورې شعرونه، کیسې او 

هاغه مهال نه پیدا کېدل. له ښه مرغه، نن سبا زموږ په ګران هېواد افغانستان کې د ماشومانو لپاره  
خورا په زړه پورې کتابونه چاپېږي. څوک چې دا کتابونه لولي، په لیک لوست کې لا تکړه کېږي؛  

زده کول ورته آسانه کېږي؛ پوهه او معلومات یې زیاتېږي؛ فکر او  د ښوونځي د کتابونو لوستل او  
   ذهن یې وده کوي او وخت یې هم ورسره ښه تېرېږي.

 

ماشومان په جسمي او ذهني لحاظ باید وده وکړي. جسمي وده یې په لوبو، ورزش او خوځښت سره  
ګه چې ورزش او لوبې د  زیاتېږي او ذهني وده یې په فکر کولو او د کتابونو په مطالعې سره. څن

انسان عضلات او پلې غښتلې کوي، هماغسې مطالعه د انسان فکر او ذهن پیاوړی کوي. نو هوښیار  
  ماشومان د ښوونځي پر کتابونو سربېره، نور کتابونه هم لولي.

 

  کړې پر برابرولو سربېره، د خوښۍ خبره ده چې ویسا اکاډیمۍ ماشومانو ته د ښه تعلیم او معیاري زده
د ماشومانو لپاره د شعرونو او کیسو د کتابونو چاپ هم پیل کړی او پیل یې د هېواد د لوی شاعر  

ناک انسان دی او ماشومان  محترم پیر محمد کاروان پر کتاب کړی دی. ښاغلی کاروان خورا مینه 
ي دي  خو لکه سترګې ورباندې ګران دي. هغه د ماشومانو لپاره ډېر ښایسته شعرونه او ترانې لیکل

   او د مختلفو راډیویي تعلیمي پروګرامونو لپاره یې ډارمې کښلي دي.
 

  تاسو ته دې ښایسته کتاب د چاپېدو مبارکي وایم. د دې کتاب لوستل به ډېر خوند درکړي.

